 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունումը պայմանավորված է 2022թ. դեկտեմբերի 12-ից Լաչինի միջանցքի արգելափակման հետևանքով Հայաստանի Հնարապետությունում գտնվող Լեռնային Ղարաբաղի շուրջ 255 քաղաքացիների կացությունն ապահովելու անհարժեշտությամբ։ 
2022 թվականի դեկտեմբերի 12-ից սկսած Լեռնային Ղարաբաղի մի շարք քաղաքացիներ դիմել են Հայաստանի Հանրապետությունում Լեռնային Ղարաբաղի օպերատիվ շտաբ և ՀՀ աշխատանքի և սոցիալական հարցերի նախարարության միասնական սոցիալական ծառայության գրասենյականեր Լաչինի միջանցքի փակ լինելու հետևանքով կացություն չունենալու խնդրով։ Վերջիններս քաղաքացիներին տեղավորել են տարբեր հյուրանոցներում։
 ՀՀ կառավարության 12.01.2023թ. N58-Ն որոշմամբ հատկացվել է 114 850.9 հազ. դրամ, 26.01.2023թ. N 115-Ն որոշմամբ՝ 98 490.5 հազ. դրամ և 23.02.2023թ. N 240-Ն որոշմամբ՝ 97 460.5 հազ. դրամ ՀՀ Սյունիքի մարզպետարանին և Երևանի քաղաքապետարանին՝ 2022 թվականի դեկտեմբերի 12-ից սկսած Լեռնային Ղարաբաղի քաղաքացիներին կացություն տրամադրած կազմակերպություններին հյուրանոցային ծառայությունների դիմաց մինչև ս.թ. փետրվարի 19-ը ներառյալ կատարած ծախսերը փոխհատուցելու նպատակով։ 
Սույն նախագծով նախատեսվում է փոխհատուցել փետրվարի 20-ից մինչև մայիսի 31-ը ներառյալ հյուրանոցների կողմից կատարած ծախսերը, ինչպես նաև քաղաքացիների տեղափոխման ծախսերը։
Հյուրանոցներին վճարման ենթակա գումարը 31.05.2023թ. դրությամբ կազմում է 273 577 500 ՀՀ դրամ, իսկ տեղափոխման ծախսերը՝ 10 820 000 ՀՀ դրամ։
Հաշվի առնելով, որ 2022 թվականի սեպտեմբերի 12-ից Լաչինի միջանցքի փակմամբ պայմանավորված մեծ թվով արցախցիներ տեղակայվել են Գորիս քաղաքում գործող հյուրանոցներում, Սյունիքի մարզպետի աշխատակազմի կողմից սեղմ ժամկետում իրականացվել է արցախցիների և նրանց հյուրընկալող կազմակերպությունների խնդիրների գույքագրում:
Համաձայն վերջինիս կողմից ներկայացված տեղեկատվության՝ հաշվի առնելով, որ միջանցքի բացման ժամկետը անորոշ էր, Գորիս քաղաքում հյուրընկալված արցախցիներին տրվել է հնարավորություն որպեսզի իրենք ընտրեն հյուրանոցը կամ հյուրատունը, որում ցանկանում են ժամանակավորապես տեղակայվել: Ըստ այդմ ձեռք է բերվել բանավոր գնային առաջարկներ` նշված կազմակերպությունների մատուցվող ծառայությունների վերաբերյալ:
Հաշվի առնելով վերոգրյալը, հարցի հրատապությունը և միջանցքի բացման հստակ ժամկետների բացակայությունը, նպատակահարմար է նշված ծառայությունների ձեռքբերումը իրականացնել  մեկ անձից գնման ընթացակարգով:
Միաժամանակ Երևանի Բուսաբանական այգու տարածքում անտառպուրակի կառուցապատման նախագծային աշխատանքների ձեռքբերումն իրականացվում է ՀՀ տարածքային կառավարման և ենթակառուցվածքների նախարարության կողմից համաձայն՝ «Գնումների մասին» օրենքի: Եվ հաշվի առնելով, որ Հայաստանի Հանրապետության կառավարության 2023 թվականի փետրվարի 23-ի N 250-Ն որոշմամբ հատկացված գումարը տրվել է ՀՀ տարածքային կառավարման և ենթակառուցվածքների նախարարությանը՝ տնտեսագիտական դասակարգման «Նախագծահետազոտական ծախսեր» հոդվածով, ուստի Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման N 8 Հավելվածում լրացում կատարելու անհրաժեշտությունը բացակայում է:
Ելնելով վերոգրյալից Նախագծով առաջարկում ենք նաև Հայաստանի Հանրապետության կառավարության 2023 թվականի փետրվարի 23-ի N 250-Ն որոշման N 6 Հավելվածով կատարված լրացումը փոխել:
 Առաջարկվող կարգավորման բնույթը.
	ՀՀ աշխատանքի և սոցիալական հարցերի նախարարության կողմից մշակվել և շրջանառության մեջ է դրվել «2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի քաղաքացիներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության տրամադրման կարգը հաստատելու մասին» ՀՀ կառավարության որոշման նախագիծը, համաձայն որի 2023 թվականի հունիսի 1-ից սկսած կփոխհատուցվեն 2022թ. դեկտեմբերի 12-ից Լաչինի միջանցքի արգելափակման հետևանքով ՀՀ-ում գտնվող Լեռնային Ղարաբաղի քաղաքացիներին ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի կատարած ծախսերը։ Աջակցությունը տրամադրվելու է հունիս ամսից նոյեմբեր ամիսը ներառյալ։
[bookmark: _GoBack]	Հաշվի առնելով վերոգրյալը՝ անհրաժեշտություն է առաջացել փոխհատուցել փետրվարի 20-ից մինչև մայիսի 31-ը ներառյալ Լաչինի միջանցքի արգելափակման հետևանքով ՀՀ-ում Լեռնային Ղարաբաղի քաղաքացիներին կացություն տրամադրած կազմակերպություններին հյուրանոցային ծառայությունների դիմաց կատարած ծախսերը։ Ինչի նպատակով նախատեսվում է հատկացնել՝ 284 397 500 դրամ, որից Երևանի քաղաքապետարանին՝ 46 442 000 դրամ սուբվենցիա, իսկ ՀՀ Սյունիքի մարզպետի աշխատակազմին՝ 237 955 500 դրամ (ներառյալ տեղափոխման ծախսերը՝ 10 820 000 դրամ) «Ընդհանուր բնույթի այլ ծառայություններ» հոդվածով՝ մեկ անձից գնում կատարելու ընթացակարգով։
	Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
        Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
2. Ակնկալվող արդյունքը.
	Նախագծի ընդունմամբ ակնկալվում է փոխհատուցել 2022թ. դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի քաղաքացիներին կացություն տրամադրած կազմակերպություններին՝ հյուրանոցային ծառայությունների դիմաց կատարած ծախսերը։
5.	 Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի «6. Ինստիտուցիոնալ զարգացում» գլխի «6.6. Տարածքային կառավարում և տեղական ինքնակառավարում» բաժնի «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրմանը» հետ:
6.  Տեղեկատվություն 
Նախագծի ընդունմամբ ՀՀ պետական բյուջեի ծախսերի և եկամուտների ավելացում չի նախատեսվում:
